
PLAN DE RECUPERACIÓN DE MATERIAS PENDENTES DO DEPARTAMENTO DE
BIOLOXÍA E XEOLOXÍA

MATERIA: BIOLOXÍA E XEOLOXÍA, CURSO 1ºESO

1. Información relevante sobre a materia a recuperar

A materia de Bioloxía e Xeoloxía de 1ºESO aborda o coñecemento do medio natural a través
do  estudo  das  esferas  que  conforman  o  sistema  do  planeta  Terra:  atmosfera,  hidrosfera,
xeosfera  e  biosfera.  Deste  xeito,  os  contidos  están  agrupados  nun  total  de  12  unidades
didácticas, das cales o curso pasado só foron impartidas, por falta de tempo, 9. Tendo en conta
que o alumnado que ten pendente a materia cursou 1ºESO o ano pasado, os temas que serán
avaliados nesta convocatoria de pendentes serán unicamente os que foron impartidos o curso
pasado. Os temas son os que seguen:

UD 1. A atmosfera
UD 2. A hidrosfera
UD 3. A xeosfera: os minerais.
UD 4. A xeosfera: as rochas.
UD 5. A vida na Terra
UD 6. Moneras, protoctistas e fungos
UD 7. As plantas
UD 8. Os animais vertebrados
UD 9. Os animais invertebrados

2. Organización do curso e avaliación

Para organizar a recuperación desta materia, os temas foron divididos en tres bloques. Haberá
unha avaliación de cada bloque por trimestre. O reparto dos temas é o que segue:

TRIMESTRE 1 TRIMESTRE 2 TRIMESTRE 3

UD 1. A atmosfera UD 4. A xeosfera: as rochas. UD 7. As plantas

UD 2. A hidrosfera UD 5. A vida na Terra UD 8. Os animais
vertebrados

UD 3. A xeosfera: os
minerais.

UD 6. Moneras, protoctistas e
fungos

UD 9. Os animais
invertebrados

Para preparar a materia o alumnado disporá cada trimestre dun documento coa teoría de cada
un dos temas, seguida dunhas preguntas.  En cada caso deberá contestar  as preguntas e
entregalas  na  data  que  se  sinale.  Tódolos  materiais  estarán  colgados  nunha  aula  virtual
específica para pendentes, na que se matrículará ao alumnado. 



Para avaliar cada trimestre realizaremos unha proba escrita e recolleremos os exercicios que
se inclúen nos temas. A nota da proba escrita suporá o 60% da cualificación, mentres que o
boletín de preguntas será un 40%. Para o cálculo da nota final farase a media aritmética dos
tres trimestres. Para superar a materia será necesario acadar un 5 nesa media. A nota será
redondeada cando a cifra do decimal sexa 5 ou máis de 5 (por exemplo: 4.4 equivale a un 4,
mentre que 4.5 considérase 5).

Se o alumnado necesita axuda para resolver  dúbidas de calquera tipo pode consultar  aos
integrantes do departamento de Bioloxía e Xeoloxía durante os recreos.

3. Datas de entrega dos boletíns e realización dos exames

A data límite de entrega de cada un dos boletíns de preguntas será a mesma asignada para a
realización da proba escrita. Porén, recoméndase que se entreguen antes para que poidan ser
correxidos e devoltos antes do exame, para detectar a tempo os posibles erros ou dúbidas.

As datas de realización das probas escritas trimestrais son:

1º avaliación: martes 10 de novembro de 2026.
2º avaliación: martes 23 de febreiro de 2027.

3º avaliación martes 1 de xuño.


